
ХУЛОСАИ ниҳоии
шурои диссертатсионии бИ.КОА-021-и назди Донишгоҳи миллии 

Тоҷикистон барои дарёфти дараҷаи илмии номзади илм

Парвандаи аттестатсионии №
Қарори шурои диссертатсионӣ аз 20-уми апрели соли 2023, №47

Барои сазовор донистани Муродзода Мукаррамаи Раҷабалӣ, шаҳрванди 
Ҷумҳурии Тоҷикистон ба дараҷаи илмии номзади илми филология.

Диссертатсияи Муродзода Мукаррамаи Раҷабалӣ дар мавзуи «Ифодаи 
мафҳуми ҷинсият ва таҳаввулоти шаклию маъноии он дар забони адабии 
муосири тоҷикӣ» барои дарёфти дараҷаи илмии номзади илми филология аз рӯйи 
ихтисоси 10.02.01 -Забони тоҷикӣ дар ҷаласаи шурои диссертатсиони 6Э.КОА- 
021-и назди Донишгоҳи миллии Тоҷикистон (734025, шаҳри Душанбе, хиёбони 
Рӯдакӣ 17, фармоиши Комиссияи олии аттестатсионии назди Президенти 
Ҷумҳурии Тоҷикистон аз 01-уми июли соли 2022, таҳти №210/шд) аз 26 январи 
соли 2023, суратҷаласаи №32 барои ҳимоя қабул гардидааст.

Довталаби дараҷаи илмӣ Муродзода Мукаррамаи Раҷабалӣ 20-уми июли 
соли 1992 дар ноҳияи Файзобод таваллуд шудааст. Соли 2015 факултети 
филологияи Донишгоҳи миллии Тоҷикистонро бо дипломи аъло, аз рӯйи 
ихтисоси филолог, муаллими забон ва адабиёти тоҷик хатм намудааст. Солҳои 
2016-2019 дар шуъбаи рӯзонаи аспирантураи Донишгоҳи миллии Тоҷикистон 
таҳсил намудааст. Феълан ба ҳайси ассистент дар кафедраи забон ва адабиёти 
тоҷикӣ Коллеҷи омӯзгории ба номи Хосият Махсумоваи ДДОТ ба номи С. Айнӣ 
фаъолият дорад.

Диссертатсия дар кафедраи забони адабии муосири тоҷикии факултети 
филологияи Донишгоҳи миллии Тоҷикистон иҷро шудааст.

Роҳбари илмӣ: Музофиршоев Муҳаммадалишо Окимшоевич - номзади 
илми филология, дотсенти кафедраи забони адабии муосири тоҷикии ДМТ.

Муқарризони расмӣ: Абодуллоева Сафина Юсуповна - доктори илми 
филология, профессори кафедраи забони тоҷикии Донишгоҳи давлатии Хоруғ ба 
номи Моёншо Назаршоев; Юсупов Абдулло Исмоилович - номзади илми 
филология, дотсенти кафедраи забони тоҷикии Донишгоҳи давлатии тибии 
Тоҷикистон ба номи Абуалӣ ибни Сино.

Муассисаи пешбар - Донишгоҳи давлатии Бохтар ба номи Носири Хусрав 
дар тақризи мусбати худ, ки аз ҷониби номзади илми филология, мудири 
кафедраи забони тоҷикӣ Назаров М.Н., ташхисгар - номзади илми филология, 
достенти кафедраи мазкур Саидов Ҷ.С., котиби илмии ҷаласа- Шомуддинова 
Ф.О. ва имзову муҳри ректори муассиса, доктори илми биология, профессор 
Давлатзода С.Х. пешниҳод шудааст, қайд менамояд, ки диссертатсияи номзадии 

Муродзода Мукаррамаи Раҷабалӣ дар мавзуи «Ифодаи мафҳуми ҷинсият ва 
таҳаввулоти шаклию маъноии он дар забони адабии муосири тоҷикӣ» ба 
талаботи бандҳои 31-37-и тартиби додани дараҷаҳои илмӣ, ки бо Қарори 
Ҳукумати Ҷумҳурии Тоҷикистон аз 30-юми июни соли 2021, таҳти №267 тасдиқ 
шудааст, мувофиқ буда, муаллифи он ба дараҷаи илмии номзади илми филология 
аз рӯйи ихтисоси 10.02.01 -Забони тоҷикӣ сазовор мебошад.

Муқарризон ва муассисаи пешбар бо назардошти муқаррароти бандҳои 67- 
70 ва 74-75-и Тартиби додани дараҷаҳои илмӣ, ки бо Қарори Ҳукумати Ҷумҳурии 
Тоҷикистон аз 30-юми июни соли 2021, таҳти №267 тасдиқ шудааст, интихоб ва 
таъйин гардидаанд. Интихоби муқарризони расмӣ ва муассисаи пешбар ба он 
асоснок мегардад, ки онҳо мутахассисони бевоситаи соҳаи забоншиносӣ буда, 
дар корҳои илмию таҳқиқотӣ фаъолона иштирок менамоянд ва дар ин самт асару 
мақолаҳои зиёде таълиф кардаанд, ки мазмуну муҳтавои онҳо ба мавзуи 
диссертатсияи мазкур иртибот дорад.

Довталаби дараҷаи илмӣ доир ба мавзуи диссертатсия 7 мақолаи илмӣ ба 
нашр расонидааст, ки аз ин номгӯй 4 мақола дар маҷаллаҳои тақризшавандаи 
Комиссияи олии аттестатсионии назди Президенти Ҷумҳурии Тоҷикистон ба чоп 
расидаанд. Маводи интишоргардида нуктаҳои асосӣ, натиҷаҳо ва мазмуни 
диссертатсияро инъикос намуда, саҳми шахсии муаллифро собит менамоянд.

I. Таълифоти муаллиф дар маҷаллаҳои тақризшавандаи Комиссияи олии 
аттестатсионии назди Президенти Ҷумҳурии Тоҷикистон:

[М-1]. Муродзода М. Таҳаввулоти маъноиву шаклии вожаи «бача» дар 
осори бадеии муосир /М. Муродзода //Паёми ДМТ. - Душанбе, 2017. - № 
4/6. - С. 54-57.

[М-2]. Муродзода М. Таҳаввулоти маъноӣ дар инкишофи сохтории 
вожаҳои «мард» ва «зан» дар асоси асарҳои бадеии муосир /М. Муродзода 
//Паёми ДМТ. - Душанбе, 2018. - № 4. - С. 28-33.

[М-3]. Муродзода М. Асрори ҷинсияти дастурӣ (грамматикӣ) /М. 
Муродзода //Паёми ДМТ. - Душанбе, 2018. - № 6. - С. 131-135.

[М-4]. Муродзода М.Таҳаввули сохторӣ ва маъноии вожаи «зан» дар 
забони тоҷикӣ /М. Муродзода //Гузоришҳои АМИТ. - Душанбе, 2020. - №2 
(010).-С. 227-230.

II. Таълифоти муаллиф дар маҷмуаҳо ва нашрияҳои дигари илмӣ:
[М-1]. Муродзода М. Ташаккули категорияи «гендер» дар 

забоншиносии муосир. [Матн] /М. Муродзода //Забон-ҳастии миллат. 
Маҷмуи мақолаҳо бахшида ба 30-юмин солгарди Истиқлолияти давлатии 
Ҷумҳурии Тоҷикистон. - Душанбе, 2021. - С.254.

[М-2]. Муродзода М. Таркиби хешутаборӣ /М. Муродзода //Забон- 
ҳастии миллат. Маводи конференсияи ҷумҳуриявии илмӣ-назариявӣ

«Масъалаҳои сарфи забони тоҷики ва усули таълими онҳо». - Душанбе: 
ДМТ, 2019.-С.232.

[М-3]. Муродзода М. Асрори ҷинсияти дастурӣ (грамматикӣ) /М. 
Муродзода //Забон-ҳастии миллат. Маводи конференсияи ҷумҳуриявии 
илмӣ-назариявӣ. - Душанбе: ДМТ, 2018. - С. 180.

Ба автореферати диссертатсия аз муҳаққиқони зерин тақризҳо ба 
шурои диссертатсионӣ ворид шудаанд:

1. Тақризи номзади илми филология, ходими пешбари илмии Институти 
забон ва адабиёти ба номи Рӯдакии Академияи миллии илмҳои Тоҷикистон 
Собирҷонов Солеҳҷон мусбат буда, ду эрод гирифта шудааст:
- дар автореферати диссертатсияи мазкур баъзе қайду тафсироти чанде аз 
муҳаққиқону забоншиносони тоҷик дар бобати ифодаи мафҳуми ҷинсият 
оварда нашудааст. Ҳол он ки дар китобҳои дотсентон С. Ҳалимов, К. 
Шукуров (Забони ҳозираи тоҷик) ва Норматов М. (Муқаддимаи 
забоншиносӣ) дар бобати ифодаи ҷинсияти биологӣ маълумоти мухтасар дода 
шудааст.
- дар автореферат баъзе ҷумлаҳои таҳрирталаб низ ба назар мерасанд: а) дар 
саҳифаи 9 ҷумлаи аввали сархати дуюм: Азбаски ҷинсият ҳамчун категорияи 
грамматикӣ дар забони тоҷикӣ вуҷуд надорад, дар забоншиносии муосири 
тоҷик масъалаҳои аксари пажуҳишҳо берун аз доираи ин масъала сурат 
гирифтаанд. Дар ҷумлаи мазкур калимаи сурат гирифтан бемавқеъ омадааст; 
б) дар саҳифаи-22, сархати 6 ифодаи мавриди баҳсу баррасӣ қарор додааст, ки 
давоми ҷумла аст бо мубтадои ҷумла мантиқан мувофиққат намекунад; в) 
гоҳо ба ҷойи ибораи «забони адабии тоҷикӣ» ибораи «забони адабии тоҷик» 
ба кор рафтааст.

2. Тақризи номзади илми филология, дотсент, мудири кафедраи 
умумидонишгоҳии забони тоҷикии ДДОТ ба номи С.Айнӣ Раҷабов А.А. 
мусбат буда, ду эрод пешниҳод шудааст:
- қайд кардан бамаврид аст, ки дар мавридҳои ҷудогона маводи фактологӣ 
оварда нашудаанд ва гоҳо мисолҳои овардашуда нокифоя ба назар мерасанд.
- дар саҳифаҳои ҷудогонаи автореферати диссертатсия ғалатҳои китобатӣ (саҳ. 
5, 11, 16, 23) ва имлоӣ (5, 9, 14, 17) ба назар мерасанд.

3. Тақризи номзади илми филология, муаллими калони кафедраи забони 
тоҷикии Донишгоҳи славянии Россия ва Тоҷикистон Амлоев А.Я. мусбат 
буда, ду эрод ҷой дорад:
- вазифаҳои аломати тире ( - ) аз вазифаҳои нимтире (-) фарқ мекунанд. Дар 
автореферати диссертатсия (саҳифаҳои 28, 29, 32) дар бисёр мавридҳо ба ҷойи 
аломати тире нимтире ва ба ҷойи нимнире тире гузошта шудааст, ки ин 
хилофи меъёрҳои гузоштани аломатҳои китобати забони тоҷикӣ мебошад.

- дар автореферати диссертатсия баъзан ғалатҳои имлоӣ ва услубӣ (саҳифаҳои 
3, 6,10,14, 18, 28) ба чашм мерасанд, ки рафъи онҳо ҳусни корро меафзояд.

4. Тақризи номзади илми филология, ходими калони илмии шуъбаи 
забонҳои помирии Институти илиҳои гуманитарии ба номи академик Б. 
Искандарови АМИТ Некушоева Ш. С. мусбат буда, ду эрод зикр гардидааст.
- дар автореферати диссертатсия баъзе ғалатҳои услубӣ дида мешаванд, ки 
ислоҳи онҳо аз манфиат холӣ нест (саҳифаҳои 18, 21).
- хуб мешуд, диссертант барои боз ҳам пурқувват шудани ҷанбаи илмии 
диссертатсия мисолҳои аз адабиёти классикӣ ва муосир овардаи худро бештар 
муқоиса менамуд.

Муқарризон дар баробари муайян кардани баъзе эроду нуқсонҳои 
диссертатсия ва автореферати он (тоҷикӣ ва русӣ) аҳаммияти ҷанбаҳои 
назариявию амалӣ ва навоварии кор, инчунин дастовардҳои илмии муаллифи 
диссертатсияро таъкид карда, онро барои дарёфти дараҷаи илмии номзади илми 
филология аз рӯйи ихтисоси 10.02.01 - Забони тоҷикӣ сазовор донистанд.

Шурои диссертатсионӣ қайд менамояд, ки довталаби дараҷаи илмӣ дар 
асоси таҳқиқи илмӣ чунин масъалаҳоро ҳаллу фасл намудааст:
- ҷамъоварӣ ва ба тартиб даровардани маводи зарурӣ аз осори бадеии 

муосири тоҷикӣ;
- омӯзиш ва пажуҳиши масъалаҳои назарии вожаҳои мансуб ба 

маъноҳои ҷинсият;
- муқаррар намудани ташаккул ва таҳаввули таърихии вожагони 

ифодакунандаи мафҳумҳои ба ҷинсият марбут;
- таҳлили хусусиятҳои маъноии вожаҳои таҳти назар дар асоси маводи 

фарҳангҳои тафсирӣ ва этимологӣ;
- муқаррар намудани муносибатҳои маъноӣ ва баҳодиҳии луғати 

мансуб ба маънои ҷинсият;
- ошкор кардани таҳаввулоти қиёфаи овозии вожаҳои маънои 

ҷинсиятро далолаткунанда;
- то дараҷае муайян намудани муносибатҳои иҷтимоии соҳибони забон 

(муносибатҳои гендерӣ) бо калимаҳои ифодакунандаи мафҳуми ҷинсият.
Асосҳои назарии таҳқиқ. Поя ва асоси назариявии диссертатсияро 

таҳқиқу пажуҳиш ва дастовардҳои олимони соҳаи луғатшиносӣ, 
забоншиносии иҷтимоӣ ва гендерӣ, ба мисли Э. Сепир, В. С. Расторгуева, Ю. 
А. Рубинчик, А.В. Кирилина, Ҳ. Маҷидов, Ф. Амонова, М. Т. 
Муҳаммадҷонова, А. Мирбобоев ва дигарон ташкил намудааст.

Асосҳои методологии таҳқиқ. Усулҳои гуногуни маънидодкунии 
калимаҳои ифодакунандаи мафҳуми ҷинсият равияву методҳои мухталифи 
омӯзиши онҳоро ба миён овардаанд. Мавзуи интихобшуда бо усулҳои

таркибӣ-маъноӣ, иҷтимоӣ-забоншиносӣ, равонӣ-забоншиносӣ, таҳлили 
луғавию маъноӣ ва оморӣ пажуҳиш ва баррасӣ гардидаанд. Диссертатсия, 
асосан, бо усули тасвири синхронӣ (ҳамзамонӣ) таълиф гардида, дар таҳқиқи 
масъалаҳои асосӣ такя бар равияҳои омӯзиши таркибӣ-маъноӣ ва равияи 
забоншиносии иҷтимоӣ шуда, аз рӯйи зарурат дар он усулҳои муқоиса, 
таснифи маъноҳо, инчунин, таҳлили матн низ ба кор бурда шудаанд.

Аҳаммияти натиҷаҳои бадастовардаи довталаб барои дарёфти дараҷаи 
илмӣ дар амалия чунин тасдиқ карда мешавад, ки натиҷаҳои дар диссертатсия ба 
дастомада, ки натиҷа ва хулосаҳои пешниҳодшуда дар он имкониятҳои 
фаровонеро барои пажуҳишҳои минбаъда дар забоншиносӣ, хосатан 
луғатшиносии тоҷик, масъалаҳои марбут ба калимаи аслии тоҷикӣ, инкишоф 
ва таҳаввулоти маъноӣ ва шаклии он, тавсеаи маънои вожа ва муносибатҳои 
гендерӣ дар забони имрӯзаи тоҷикӣ мусоид месозад. Моҳияти амалӣ дар он 
зоҳир мегардад, ки дастовардҳои диссертатсияро дар таҳия ва таълифи 
китобҳои дарсӣ ва дастурҳои таълимии фанни луғатшиносӣ, забоншиносии 
равонӣ ва иҷтимоӣ барои факултету шуъбаҳои филология, журналистика, 
психология ва сотсиологияи мактабҳои олӣ, ташкили курсҳо ва семинарҳои 
махсус, корҳои амалӣ ва лаборатории фанҳои луғатшиносӣ, луғатнигорӣ, 
услубшиносӣ, матншиносӣ, таълифи корҳои курсӣ, хатм ва магистрӣ метавон 
истифода кард.

Баррасии эътимоднокии натиҷаҳои таҳқиқ нишон доданд, ки дар таҳқиқи 
диссертатсионӣ аз консепсияҳои илмӣ ва назарияи забоншиносони ватанию 
хориҷӣ истифода шудаанд. Дар маҷмуъ, дараҷаи эътимоднокии натиҷаҳои 
таҳқиқ аз дақиқияти маълумот, мутобиқат намудани ҳаҷми маводи таҳқиқ, 
коркарди натиҷаҳои таҳқиқ, ҳаҷми интишорот ва интихоби методҳои таҳқиқ 
бармеояд. Хулоса ва тавсияҳо дар асоси таҳлили илмии натиҷаҳои таҳқиқи 
назарӣ пешниҳод гардидаанд.

Саҳми шахсии довталаби дарёфти дараҷаи илмиро дараҷаи дарки 
масъалаҳои дар диссертатсия баррасишуда, натиҷаҳо ва хулосаҳои асосии кор, 
муқаррароти ба ҳимоя пешниҳодшуда ва мустақил ифода шудани нуқтаи назари 
ӯ нисбат ба мавзуи таҳқиқ таъйид мекунанд. Тарҳ, баррасӣ ва коркарду таҳлили 
мавзуи диссертатсионӣ маҳсули фаъолияти чандинсолаи муаллиф мебошанд. 
Муаллифи диссертатсия дар таҳқиқи баанҷомрасида вожаҳои ифодакунандаи 
ҷинсиятро таҳқиқ намуда, ҷиҳатҳои тағйири шаклӣ, маъноӣ, сермаъноӣ, 
муносибати гендерии баъзе аз онҳоро муайян намудааст. Саҳми фардии 
муаллиф дар ҷамъоварӣ, таҳқиқи осори зиёди назмӣ, насрӣ, публитсистӣ, 
фарҳангу луғатномаҳо ва нақци маводи фаровони илмӣ роҷеъ ба луғати 
ифодакунандаи ҷинсият бармало маълум мегардад.

Дар ҷаласаи шурои диссертатсионии бЭ.КОА-021-и назди Донишгоҳи 
миллии Тоҷикистон аз 20-уми апрели соли 2023 дар бораи сазовор донистани 

5



Муродзода Мукаррамаи Раҷабалӣ ба дараҷаи илмии номзади илми филология аз 
рӯйи ихтисоси 10.02.01 - Забони тоҷикӣ қарор қабул карда шуд.

Ҳангоми овоздиҳии пинҳонй дар шурои диссертатсионӣ 11 нафар, аз ҷумла 
5 нафар докторони илм аз рӯйи ихтисоси 10.02.01 - Забони тоҷикӣ иштирок 
доштанд.

Дар овоздиҳӣ 11 нафар иштирок намуданд. Аз 15 нафар аъзои ба ҳайати 
шурои диссертатсионӣ шомил буда овоз доданд: тарафдор - 11 нафар, муқобил - 
нест, бетараф - нест, бюллетенҳои беэътибор - нест.

Котиби илмии шурои дисс 
доктори илми филология,

Раиси шурои диссертатсио 
доктори илми филология,

Ҷураева М.

Хоҷаев Д.

20-уми апрели соли 2023

